
A CONSTITUCIÓN DE 1876 

- Monarquía Constitucional conservadora. 

- Gran poder do Rei ou soberanía real: comparte o lexislativo coas Cortes, nomea 

ó Goberno (ministros), ten dereito de veto e de suspensión e disolución das 

Cortes, é Xefe das Forzas Armadas. 

- Cortes bicamerais:  cun Congreso de deputados elixidos e un Senado nomeado 

polo rei, por tradición ou por riqueza (conservadores). Non controlaban ó 

goberno. 

- Dereitos e liberdades (sufraxio, imprenta, asociación…), restrinxidos ou 

permitidos según as leis ou o goberno vixente. 

- Catolicismo estatal: ainda que recoñecendo a liberdade de culto, o Estado é 

confesional (mantemento e  protección do culto e clero católicos). 

 

O SISTEMA CANOVISTA. FRAUDE ELECTORAL E CACIQUISMO 

- Falseamento continuo das eleccións polos sucesivos gobernos da Restauración 

para garantir a quenda ou alternancia de partidos. 

- Sistema baseado nos poderes locais (notables ou caciques) e organizado 

dende o Ministerio da Gobernación a través da minoría ou oligarquía 

dirixente (terratenentes, empresarios, ministros, deputados, senadores, donos 

dos periódicos, bispos…). 

- O importante papel do Gobernador Civil, que realiza o encadramento, e a 

colaboración dos alcaldes e a Garda Civil, para manter a orde e evitar as acción 

dos opositores. 

- O cacique local, era o último eslabón da cadea, influindo sobre os vecinos da 

súa comarca ou territorio. 

- O sistema electoral: distritos rurais dun so deputado, e as cidades e o seu 

entorno rural(entre 3 e 8 deputados). Manipulación do censo, compra de 

votos, votos de mortos, alteración de horarios de votación, encarceramento de 

opositores o día da votación… 

- Os resultados electorais fabricábanse previamente no Ministerio da 

Gobernación. O resultado era case sempre o mesmo, o 60-70% dos votos a 

favor do partido gañador, e o 20-30% para o perdedor. 

- Réxime oligárquico e clerical que mantén fora de xogo á maioria do país. 


